
O tulaga e tatau ona silafia e tama’ita’i. 
Kanesa o le To’ala fanau.

O le a le to’ala fanau?
O le to’ala fanau o le totoga lea o le fafine i totonu o 
lona ‘ona. A ma’itaga le tama’ita’i, e tupu ’ae le pepe 
i lona to’ala fanau.

O le ā le kanesa o le to’ala fanau?
O le nei kanesa e mafua i suiga o sela i le to’ala fanau 
ma ua fa’atupula’ia. E masani lava ona amata i le 
vaega pito i totonu. E mafai fo’i ona amata i musele 
po o tisu o le to’ala fanau.

Aiseā e maua ai tama’ita’i i le 
kanesa o to’ala fanau?
E le o iai se tali mautinoa, ae e ono mafua mai 
i hormone o le estrogen. E so’o se tama’ita’i lava e 
gaosia e lona tino hormone e, ta’ua o le estrogen ma 
le progesterone. E fesoasoani tele nei hormone pe 
a iai i lona aofa’i fa’atulagaina. 

Ae a fa’atupula’ia nei hormone i se taimi umi, e ono 
amata ai le kanesa o le to’ala fanau. E tele mafuaāga 
e ono mafua ai ma e tele ina lē mafai ona taofiofi 
e tama’ita’i.

E faigofie ona fa’atupula’ia le hormone lea o le 
estrogen i tama’ita’i pe afai:

 l E lapo’a tele.
 l Sa ia tagofia lea hormone ina ua lē toe alu le 

palapala masina.
 l E lē’i maua lava i le ma’itaga.
 l Na amata alu lona palapala masina ae le’i atoa 

le 12 o tausaga.
 l Ua le toe alu le palapala masina ia ua mavae 

lona 55 tausaga.

E iai nisi a’afiaga matuiā?
E lē o mautinoa e foma’i le mafua’aga o le kanesa o 
le to’ala fanau. Ae, e faigofie i se tama’ita’i ona aafia 
i lea kanesa pe afai:

 l Ua ova atu ma le 50 tausaga lona soifua.
 l Ua lē toe alu lona palapala masina.
 l Sa fa’afaigata na maua i le ma’itaga.
 l Sa iai ni fa’afitauli i lona to’ala fanau po o ona 

fua fanau.
 l Sa ititi atu ile faa 5 ile tausaga na fai lona 

palapala masina a o talavou.
 l Sa iai tagata o lona aiga na maua i le kanesa 

o le to’ala fanau, fua fanau, po o le ga’au.

Fesili i lau fomai po o a nisi mafua’aga e ono mafai 
ona e aafia ai i lea kanesa. 

O le ā se tulaga e mafai ona e 
fai e fa’aititia ai lou ono aafia 
i le nei kanesa?
E tele auala e mafai ona maua ai se fesoasoani:

 l Fa’aaogā fuāla’au mo aiga fuafuaina.
 l Tausisi i se mamafa soifua malōlōina lelei.
 l Ia toaga e gaioi faamalosi tino.
 l Tausi lelei lou suka pe afai e te ma’i suka.
 l Inu au fuāla’au pe afai e te maua i le toto 

maualuga.
 l Fa’anoga hormone ta’ua o progesterone pe afai 

e te fa’aaogaina hormone o le estrogen i le taimi 
ua lē toe fai ai le palapala masina.

O nei mea uma e tatau one fesoasoani e puipui mai 
oe mai le kanesa o le to’ala fanau.

O ā mea e tatau ona e nofouta 
iai?
O le fa’ailoga ta’atele e iloa ai le kanesa o le to’ala fanau, 
o le piliki mai le ala fanau ae lē masani ai. O se 
palapala lea e le’i fa’atalitalia. Valaau lau foma’i: 

 l Pe a e piliki pe e te pisia pe a uma feusuaiga.
 l Pe a e piliki i le va o ou palapala masina.
 l Ua umi le alu o lou palapala masina po 

ua mamafa le alu i lo le tulaga masani ai.
 l Pe a piliki ae ua lē toe alu lou palapala masina.

E iai isi fa’ailoga e te ono vaaia. Ia mautinoa ua logo 
lau foma’i: 

 l Pe a iai ni vavale po o se alou mai lou ala fanau 
ae ua le toe alu lou palapala masina.

 l E tigā pe fa’alogoina le mamafa i lalo o lou 
manava.

 l O nei āūga e ono mafua mai i se isi mea. 
Talanoa i lau foma’i ina ia e mautinoa. 
Aua e te fa’atali. E tāua lou soifua malōlōina. 

E mafai ona e faia se suiga.
O le tele o taimi e maua ai lenei kanesa pe a iloa e 
tama’ita’i ni suiga ma logoina loa le foma’i. Ia e silafia 
tulaga masani mo lou tino. Afai e te va’aia ni suiga, 
vaai le foma’i. 

E tatau i tama’ita’i uma ona: 

 l Fai sau su’esu’ega fa'atulagaina tau tamaita’i. 
Fesili i le foma’i pe fa’afia ona fai ia su'ega.

 l Fai se su’ega o totonu o ou totoga fanau.
 l Ia faia pea su’ega o totoga fanau e pei ona 

fa’atonuina e le foma’i.
 l Faamatala i le foma’i ni uiga va'aia po o ni suiga 

va’aia i lou tino.

O a ni su’esu’ega po o ni siaki 
e tatau ona fai?
O su’ega o le Pap po su’ega o le totoga fanau e ono 
fesoasoani e mauaai ni fa’alētonu.

O su’ega o le biopsy e ono faia ina ia e iloa ai pe o iai 
se kanesa. O le a avea e le foma’i se tisu mai le to’ala 
fanau. E te ono fa’alogoina se mimigi o maso i lou 
manosa.

E ono fa’atonuina nisi su’esuega e le foma’i pe 
a manaomia.

O le ā le mea e tupu pe ā 
mauaina le kanesa o le to’ala 
fanau?
E tele ni auala e togafitia ai lenei kanesa. O nei 
togafitiga e aofia ai taotoga, fa’auila, togafitiga 
fa’aaogā ai fuāla’au malōlōsi po o hormone. 
O le vave lava e togafitia ai o le lelei foi lea.

 l Fesili i lau foma’i mo nisi fa’amatalaga. 
 l Vaai lau foma’i pe afai ua iai ni foliga va’aia 

po o ni uiga va'aia.
 l Fesili i lau foma’i ni fesili o lo’o e fia fesili ai 

e uiga i lou soifua malōlōina.

Vaai lelei lou soifua mo oe faapea ma tagata e pele 
i ā te oe!

Mo nisi fa’amatalaga, asiasi:
 l U.S. Preventive Services Task Force  

www.uspreventiveservicestaskforce.org

 l CDC Inside Knowledge Campaign  
www.cdc.gov

 l National Cancer Institute  
www.cancer.gov/cancer

 l National Library of Medicine  
www.ncbi.nlm.nih.gov

